
Allah  berfirman (Al-Nisāʾ:29): 

_ٱ
 

“Wahai orang-orang yang beriman, janganlah kamu makan 

(gunakan) harta-harta kamu sesama kamu dengan jalan yang bāṭil 

(salah: tipu, judi dan sebagainya), kecuali dengan jalan perniagaan 

yang dilakukan secara suka sama suka di antara kamu, dan 

janganlah kamu berbunuh-bunuhan sesama sendiri. 

Sesungguhnya Allah sentiasa Mengasihani kamu.” 

Dengan nama Allah, Yang Maha Pemurah lagi Maha Mengasihani. 

Segala puji dan syukur hanya bagi Allah, Tuhan sekalian alam, 

Pencipta, Pemilik, dan Penguasa yang mentadbir seluruh makhluk-

Nya. Selawat dan salam ke atas Saidina Muḥammad صلى الله عليه وسلم, penghulu 

sekalian nabi dan rasul, serta ke atas ahli keluarga Baginda صلى الله عليه وسلم, para 

sahabat dan seluruh umat Baginda صلى الله عليه وسلم. 

Ammā baʿd: 

Pihak penerbit merafakkan setinggi-tinggi pujian dan kesyukuran ke 

hadrat Allah  جل جلاله atas limpahan rahmat, taufik dan inayah-Nya yang 

telah memungkinkan kami menerbitkan sebuah lagi karya ilmiah 

yang amat berharga hasil tulisan Dr. Abdullaah Jalil, dalam bidang 

Muamalat Islam. Buku ini, yang bertajuk “Gharar: Konsep dan 

Parameter Menurut Perspektif Syariah”, merupakan sumbangan 

bermakna dalam memperkukuh kefahaman terhadap salah satu 

konsep teras dalam fiqh muamalat yang sering menjadi perbahasan 

para fuqaha dan pengkaji kontemporari. Lebih istimewa, karya ini 

juga merupakan buku pertama dalam siri pengajian SMART 

MUAMALAT. Pihak penerbit berharap agar buku ini dapat 

dimanfaatkan oleh para pelajar, penyelidik, ahli akademik, serta 

pengamal industri kewangan Islam sebagai rujukan ilmiah yang 

bernilai tinggi. Semoga usaha kecil ini diterima sebagai amal jariah 

yang diberkati Allah  جل جلاله dan menjadi sumbangan bermakna kepada 

perkembangan ilmu Muamalat Islam di tanah air.  

Wisdom Publication, Nilai, Negeri Sembilan. 

Dengan nama Allah, Yang Maha Pemurah, lagi Maha Penyayang. 

Segala puji dan syukur hanya bagi Allah, Tuhan yang mencipta, 

memiliki, menguasai serta mentadbir seluruh alam dengan penuh 

hikmah dan kebijaksanaan. Selawat dan salam ke atas junjungan 

besar Nabi Muḥammad , penghulu sekalian rasul dan nabi, serta 

ke atas ahli keluarga Baginda , para sahabat yang mulia, dan 

seluruh umat Baginda  hingga ke hari kiamat. 

Ammā baʿd: 

Penulis menzahirkan setinggi-tinggi kesyukuran ke hadrat Allah جل جلاله 

atas limpahan rahmat dan taufik-Nya yang telah mengizinkan 

penyempurnaan penulisan karya ini yang bertajuk “Gharar: Konsep 

dan Parameter Menurut Perspektif Syariah.” Karya ini diusahakan 

dengan niat untuk memperincikan salah satu konsep asas dalam 

fiqh muamalat yang menjadi teras kepada keabsahan kontrak dan 

transaksi dalam Islam, iaitu larangan terhadap elemen gharar. Buku 

ini berhasrat menjelaskan asas teori gharar berdasarkan nas-nas 

Syariah, pandangan fuqaha klasik, serta pendekatan semasa dalam 

menentukan parameter gharar yang boleh diterima dan yang 

diharamkan menurut prinsip-prinsip Syariah. Mudah-mudahan ia 

menjadi amal jariah yang diterima di sisi Allah جل جلاله dan menyumbang 

kepada perkembangan ilmu Muamalat Islam di tanah air. Akhir 

kalam, segala yang benar datang daripada Allah جل جلاله, dan segala 

kekurangan adalah daripada kelemahan diri penulis sendiri. 

Dr. Abdullaah Jalil, Nilai, Negeri Sembilan. 

